محترم/محترمہ __________

اسکول تعلیم حاصل کرنے کے لیے ایک مثبت جگہ ہوتے ہیں جہاں پر سب کو ایک محفوظ اور صحت مند تعلیمی ماحول کا حق حاصل ہوتا ہے۔ اسکول کام کرنے کی جگہیں بھی ہوتے ہیں، اور اسکول کا عملہ ایک ایسے ماحول میں کام کرنے کا مستحق ہوتا ہے جہاں انہیں کوئی خطرہ یا عدم تحفظ محسوس نہ ہو۔ 
تیسرے ٹرم، 2022 سے، اسکول کمیونٹی کی حفاظت کے آرڈر کی اسکیم (اسکیم) وکٹوریہ کے تمام اسکولوں میں نافذ ہو جائے گی۔ یہ اسکیم پرنسپل صاحبان اور دیگر مجاز افراد کو اسکول کمیونٹی کی حفاظت کے لیے جاری یا فوری آرڈرز دینے کی سہولت فراہم کرتی ہے۔ یہ آرڈرز بعض مخصوص والدین، نگہداشت کنندگان، یا دیگر ایسے بالغوں کے رویّوں پر پابندیاں لگاتے ہیں جو اسکول کے عملے، طلباء، یا اسکول کمیونٹی کے دیگر افراد کے ساتھ نقصان دہ، بدسلوکی، یا دھمکی آمیز سلوک کرتے ہیں۔ اسکیم کے بارے میں مزید معلومات کے لیے یہاں کلک کریں، جس میں ایک مختصر ویڈیو بھی شامل ہے جو اسکیم کا ایک عمومی جائزہ فراہم کرتی ہے۔ 
یہ اسکیم کسی آرڈر کے تحت آنے والے لوگوں اور ان کے بچوں کے لیے بہت سے تحفظات فراہم کرتی ہے۔ مثال کے طور پر، اسکول کمیونٹی کی حفاظت کا جاری آرڈر دینے سے پہلے، ایک مجاز شخص کو نوٹس جاری کرنے کے لیے اس شخص کے جواب پر غور کرنا چاہیے اور اس بات پر بھی غور کرنا چاہیے کہ یہ آرڈر اس کے بچے پر کیا اثر ڈال سکتا ہے۔ آرڈرز صرف آخری حربے کے طور پر ہی جاری کیے جاسکتے ہیں اگر یہ کسی رویے والے مسئلے کو حل کرنے کے لیے کم سے کم پابندی والا اختیار ہو۔ کسی آرڈر کے تحت آنے والے والدین، نگہداشت کنندگان اور دوسرے بالغوں کے لیے اس اسکیم میں موجود تحفظات کے بارے میں مزید پڑھنے کے لیے (بشمول اپیل کے حقوق سے متعلق معلومات)، محکمہ کی ویب سائٹ تک رسائی حاصل کریں۔ 
اسکول میں ہر کوئی، خاص طور پر عملہ اور والدین/نگہداشت کنندگان، اسکول کو سیکھنے اور کام کرنے کے لیے ایک بہتر جگہ بنانے میں اپنا کردار ادا کرتے ہیں۔  اسکول کمیونٹی کے اندر باادب رویے کی پالیسی تعلیم حاصل کرنے کے لیے ایک مثبت ماحول پیدا کرنے میں والدین، نگہداشت کنندگان اور اسکول کے عملے کے مشترکہ کرداروں کا ایک خاکہ پیش کرتا ہے۔ 
ہمارا باہمی مقصد آپ کے بچے کی تعلیم میں مدد فراہم کرنا ہے۔ ایسا کرنے کے لیے، ہماری درخواست ہے کہ آپ کے تاثرات اور شکایات حقیقت پر مبنی اور احترام کے دائرہ میں ہوں۔ والدین کو یاد دہانی کرائی جاتی ہے کہ اگر وہ کوئی حقیقت پر مبنی اور احترام کے دائرہ میں رائے دینا چاہتے ہیں تو اسکول کی شکایات کی پالیسی یاطریقہ کار یا محکمہ کی شکایات کی پالیسی پر عمل کریں۔
آپ ہماری اسکول کی کمیونٹی کے ساتھ مثبت تعلقات بنانے کے لیے اسکول کمیونٹی کے اندر باادب رویے کی پالیسی اور دیگر وسائل یہاں حاصل کر سکتے ہیں۔
[insert Principal’s name and contact details].
